
On Egin! antzerkia Manuel Lekuonan.- Hansel eta Gretelen istorioaren bertsio berritu bat bailitzan aurkeztu zuen larunbat arratsaldean On Egin obra 
Borobil teatroak. Antzerkiaren haria honakoa zen: bolada bat atzera norbaitek munduko errezeta liburu guztiak lapurtu zituen eta ondorioz inork ezin zuen jadanik 
ezertxo ere sukaldatu. Jendeak hamburgesak besterik ez zituen jaten, Amonioburguers izenekoak. Bazen dena den Juan Mari izeneko sukaldari bat, baina bere jate-
txean apenas zebilen jenderik. Bankuak jatetxea kentzeko mehatxua egina zion zorrak kitatzen ez bazituen. Hori ikusita, Ander eta Greta, lagun batekin batera, aita-
rentzat konponbide bila abiatu ziren Santa Jamaseko basoan barrena. Bidaian bizi izandako abentura eta kalenturak izan ziren antzezlanaren oinarria, umore ukitu 
nabariarekin. Denera dozenaka haur eta guraso hurreratu ziren Manuel Lekuonako areto nagusira eta bai gaztetxo zein helduek arratsalde-pasa polita egiteko aukera 
izan zuten Anartz Zuazua, Asier Sota eta Arkaitz Gartziandia aktoreen lanarekin gozatuz. Hirukotearen jardun ona, alfonbra handi bat lurrean zuen eszenografia 
xumea eta argi-joko bereziak nahikoa izan ziren lan borobila gauzatzeko.

3 UDALA

Udalak 24.667.827 
euroko aurrekontua 
izango du 2014an
Ostiralean egindako ez ohiko 
udalbatzarrean onartu ziren 
2014rako aurrekontuak. Alder-
dien eztabaida luzearen ostean, 
24.667.827,57 euroko aurre-
kontua izango du Lasarte-Oriak. 
Horietatik parte handienak per-
tsonaleko gastuak, 7milioi, eta 
gastu eta zerbitzuetara bideratu-
takoak, 11 milioi, izan dira.

4 ZINEMA

Herritar ugari 
"8 apellidos vascos" 
pelikulan figurante
Semblante Andaluz elkartean 
egin zen castinga iazko maia-
tzean eta jende asko aukeratu 
zuten extra moduan aritzeko. 
Tartean lasarteoriatar batzuk eta 
Zambra dantza taldeko hainbat 
kide. Hauek ageri dira filmaren 
lehen minutuetan dantzan. Bi 
herritarrek kontatu digute 
nolako esperientzia izan den.

5 UZTARO

Kontsumitzeko 
beste eredu baten 
alde lanean
Apirilaren 25ean II. Agroekolo-
gia eta Autogestio jardunaldiak 
hasiko ditu Uztaro kooperatibak 
Lasarte-Orian. Bi urtetik behin 
egiten diren jardunaldiak dira eta 
lehenengoz herrian izango da 
hitzaldietako bat. Ekologistak 
Martxaneko Luis Gonzalez eta 
AHTaren aurkako mugimenduko 
Mikel Alvarez izango dira hizlari.

E
guzki izpiak ikustearekin bakarrik aldartea aldatzen 
zaio jende askori egun hauetan. Udaberriaren lehenen-
go asteetan, neguan hainbestetan desiratutako eguzkia 

eta epeltasuna bereziki ondo hartzen dira. Kaleak ikustea 
besterik ez dago, arratsalde eguzkitsuetan Okendo plaza 
ume eta gurasoek hartzen dute. Futbol partida garrantzitsuak 
jokatzen dira bertan eta argitasunak beranduago arte lagun-
tzen duenez, etxera joateko ordua ere atzeratzen doa egune-
roko zereginetan. Herrian zehar jendea beranduago arte 
ikusten da kalean, neguan lokartuta egon ondoren, esnatuko 
bagina bezala.

 Hala ere, esnatze hori bat-batekoa izan arren, Euskal 
Herri tropikal honetan ez dago jakiterik eta egun batean 
eguzkia ikusi arren, hurrengo bostak aterkipean pasa di-

tzakegunez, kostata gordetzen ditugu neguko arropak, txa-
marrak eta botak.

Hala ere, Aste Santuko oporrak direla eta ziur askok 
manga motzeko kamixetak eta praka motzak sartuko dituz-
tela maletan badazpada. 

Euskaldunok eguzki bila joaten omen gara opor egun 
hauetan. Salou, eta orokorrean, Mediterraneoko kosta izaten 
dira askoren opor leku. Hondartza eta tenperatura epelak 
bilatzen ditugu neguaren osteko lehenengo jai egun hauek 
igarotzeko.

Etxean geratuko direnak ere, eguzkiaz gozatzeko itxaro-
pen-tsu daude eta eguraldiak lagundu ez arren, ziur jai egun 
hauetan gozatzeko tartea bilatzen dugula, siesta botatzeko  
edota gustoko liburua irakurtzeko bada ere. 

Udaberria

Talaiatik

Aste Santurako planik bai?

Irati Fernandino
Andaluzia aldera joango 
naiz gurasoekin astebete 
pa sa t ze ra .  Ko rdoba ra 
bidaiatuko dugu lehenengo 
eta Sevillara gero. Lagune-
kin eta familiakoekin egote-
ko ere aprobetxatzen dut 
oporraldia, nahiz eta etxe-
ko lanak eta halakoak egin 
behar izaten diren. Eskola-
rik gabe primeran pasatzen 
dut, hala ere, motz xama-
rrak iruditzen zaizkit Aste 
Santuko oporrak.

David Vega
Aste Santutan Segoviako 
Samboal herrira joateko 
ohitura dugu familian, han 
amonaren etxea baitauka-
gu. Klima aldakorra izaten 
da bertan udaberrian, egon 
izan dira eguzki askoko 
urteak, baina elurra ere 
ezagutu izan dugu. Bertako 
herriak biztanle gutxi ditu, 
baina saiatzen dira urtero-
urtero prozesio txiki bat 
antolatzen eta ikustera joa-
teko ohitura dugu.

Natalia Nogales
Bi aste pasako ditugu Nafa-
rroako Monteagudon, nire 
gurasoen etxean. Lasarte-
Orian Garizuman egiten 
diren prozesioak ikustera 
joateko ez daukagu ohitu-
rarik, baina Monteagudon 
egiten direnak ikusten ditu-
gu. Inguruko herrietan ere 
tradizio handia dago proze-
sioak eta halakoak egiteko,  
eta joan nahi genuke urte-
ren batean, baina gauez 
izaten direnez zailagoa da.

Jokin Ayerregaray
Normalean izaten dut 
bidaiatzeko ohitura, baina 
aurten beranduago joatea  
erabaki dut merkeagoa 
delako, hortaz, herria zain-
tzen geratuko naiz. Opor 
hauetan inguruko guztia 
aprobetxatzen saiatuko 
naiz gero kanpora joateko. 
Atzerrira bidaiatzeko udara 
erabiltzen dut, Aste Santua 
berriz, familia bisitatu edota 
hemen inguruan bidaiatze-
ko.

 Hitz eta pitz

 Iruditan

Oporrak eta 
elizkizunak
Aste Santuan herrian oraindik man-
tentzen dira elizkizun eta ekitaldi 
bereziak, ostegun, ostiral eta 
larunbatean fededunek aukera dute 
San Pedro elizan , Arantzazun edota 
Brijidetan egiten diren mezetara 
joateko. Herritar askok gogoratuko 
dute garai batean hainbat irudi ate-
ratzen zirela gurutzearekin batera 
gurutz bidean adibidez. Gaur egun 
soilik gurutzea eramaten da eta 
nabaria da parte hartzaile kopuruan 
gertatutako murrizketa. Zerikusirik 
ez irudian ageri den jende mor-
doarekin.

A
ste Santua edo Garizuma 
kristautasunaren aldi litur-
giko moduan defini dezake-

gu. Gehienontzat Aste Santua, 
oporren sinonimo den arren, gure 
inguruan bereziki ospatzen duen 
herriren bat edo beste badaukagu. 
Segurara edo Balmasedara hurbilt-
zea besterik ez dugu ospakizun 
erlijioso hauek gertutik jarraitzeko. 

Kristau izan edo ez, gehienon 
arima eta gogoa  beste eginkizun 
batzuetan egongo da datozen 
egunetan. Santuak santu, Gabo-
nen itzulerako lanaldi luze honek 
guztiongan sortzen duen nekea  
lausotzeko, datozen bost egun 
hauek aukera bikaina dira atse-
den hartu eta gure gotorleku 
gogokoenetara oporraldian joate-
ko. Azken urteetako datuek dio-
t e n e z ,  e u s k a l d u n a k  g a r a 
oporraldi  honetan kanpora 
kopuru handienean joaten gare-
nak eta ez, ez gara gehiengoak 
behinik-behin, Andaluziako 
ospakizun handi horietara joaten. 

Udaberriko oporretan ematen 
den fenomeno kuriosoetariko bat, 
euskaldunok burutzen ditugun 
irteerak dira. Hiruzpalau leku 
begiz jota ditugu eta udaberriko 
oporretan bertara jotzeko ohitura 
oso zabaldua dago gure artean.

Landak, Noja eta Salou beza-
lako lekuak dira euskaldunon 
oporleku gogokoenak eta noski 
Andaluzia ere, eguraldiaren arra-
zoiak, kristautasunarenen gaine-
tik jarrita bada ere. Gure herrian 
beste fenomeno bat ematen da. 
Pertsona askok, euren jaioterrie-
tara itzultzeko probesten dute 
garai hau. Batzuen eta besteen 
oporraldiak direla eta herria hu-
tsik geratzen da.

Badatoz oporrak, gozatu itza-
zue Segurako ospakizunetan,  
Salouko hondartzetan edota Sala-
mancako herriren batean eta 
noski herria zaintzen geratzen 
direnei ere opor zoriontsuak 
igaro ditzazuela. Ongi pasa opo-
rrak eta ez izan oso santu! 1958.urteko Aste Santuko argazkia Tomas Hernandezen bildumatik hartua.  

Diruz laguntzen duten erakundeak

Babeslea Laguntzailea

O
stiraleko ez ohiko udal-
batzarrean onartu zen 
2014ko aurrekontua. 

Hala ere, saioa PSE-EE eta PP-
ren osoko zuzenketekin hasi 
zen. Aurreikuspen falta leporatu 
zion udal gobernuari eta udale-
txe barruan burutzen ari den 
administrazioaren berrantolake-
ta prozesua bukatu gabe egon-
da, pertsonalean eragina duten 
hainbat modifikazio proposa-
tzea gaizki dagoela iritzi zioten. 

Zabaleta-Berriko partzela 
baten salmentak 3milioi euro 
ekarriko dizkio udalari eta udal 
gobernuak aukera galdu duela 
salatu zuen Zaballosek. Nerea 
Sanchezek, egun herrian etxe-
bizitza arazoa larria dela eta, 
diru hori hartu beharrean, etxe-
bizitzak jasotzea neurri ona 
dela defendatu zuen. Hauek 
alokairu sozialean aterako dira. 

Osoko zuzenketa bertan 
behera gelditu zen eta PP-ko 
o rdezkar iak  e re  osoko 
zuzenketa aurkeztu zuen. 
“Batetik adostutakoa baino bost 
hilabete beranduago aurkeztu 
direlako, pertsonalari dagokio-
nean legearen kontrako hainbat 
neurri aurreikusten direlako eta 
gastuetan herritarren beharrak 
ez lehenesteagatik”. 

Nerea Sanchezek erantzun 
zion aurrekontuetan herritarrek 
parte hartze prozesuetan aipa-
tutakoak hartu direla kontutan. 
“Ez esan herritarren beharrak ez 
direla lehentasuna izan”. 

Aipatu, Marisa Zubiri ads-
kribatu gabeko zinegotzia ez 
zela egon ezta PSE-EEko Nerea 
Artamendi ere. 

Bertan behera

Hauen ostean hika-mika eta 
alderdietako ordezkarien hitza 
hartzea etengabekoa izan zen. 
Izan ere, PSE-EEek aurkeztutako 
emendakinak izan ziren azter-
gai eta denak bertan behera 
geratu ziren.

 Parte-hartze saileko diru 
partida ez igotzea eskatu zuen 
PSE-EEk, honakoa beharrezkoa 
zela azaldu zion Alaitz Mendi-
zabal saileko buruak: “parte 
ha r t ze  t ekn i ka r i r i k  ez 
dagoenez, aurreikusitako pro-
zesuak gauzatzeko beha-
rrezkoa dugu kanpoko enpresa 
baten kontratazioa”. 

Aipatutako 3milioi euroekin 
egin ahal ziren inbertsioak azal-
du zituen Zaballosek jarraian 
hainbat emendakin bidez. Kul-
turari dagokionez, Manuel 
Lekuonako proiektore digitala 
ez erostea proposatu zuen PSE-
EEk. 110.000 euro horiek 
“behar garrantzitsuetara” bide-
ratu behar direla iritzita. Boris 
Nogalesek proposamen hori 
egitea pena ematen ziola esan 
zuen, izan ere, zinea digitalizatu 
ezean, ezin izango dira azken 
filmeak ekarri herrira, “atzera 
pauso bat litzateke”. Kulturan 
ibertitu egin behar dela ere azpi-
marratu zuen Nogalesek eta 

kasu askotan ez zaiola behar 
besteko garrantziarik eman.

Bestalde, herriko hainbat 
elkarteri kulturak emandako 
diru laguntzak berdintzeko 
eskaera egin zuen, guztiekin 
dauden hitzarmenak lantzen ari 
direla azaldu zen eta irizpideak 
finkatuko direla diru banaketa 
aurrerantzean egiteko. 

Festak sailean, materiala 
alokatzeko partida eta diru 
laguntzak kentzea eta murriztea 
eskatu zuen PSE-EEk eta Taxio 
Arrizabalagak hauek beha-
rrezkoak direla defendatu zuen. 
Jai herrikoiak antolatzeko 
herriko elkarteen parte hartzea 
sustatzea oinarrizkoa delako.

Ikastolen festei, Kilometroak 
izan ezik, bideratutako dirua 
kentzeko eskatu zuen PSE-EEk.  

Azkenean Bilduk hiru 
emendakin sartu zituen, presa-
zkoak. Lehenengoa gizarte lan-
gilearen titulazio eskakizunari 
zegokiona ez zen aurrera atera 
PSE, EAJ eta PPren aurkako 
bozkengatik. Beste biak aho 
batez onartu ziren alderdien 
kritikak jaso arren. Herrian 
aparkaleku beharraren ingu-
ruan azterketa tekniko bat egi-
t eko  12 .000  eu ro  e t a 
Zumaburuko eskolako segurta-
suna hobetzeko diru bat ere 
adostu zen.  Aurrekontuak 
onartu ziren Bildu, EAJ eta 
LOHPen aldeko bozkekin. PP 
eta PSE-EEr aurka azaldu ziren.

Inbertsiorako aukera

Alkatea “oso pozik” agertu 
zen gizarte zerbitzuak indar-
tzen dituen aurrekontuarekin. 
Ekonomiaren berraktibatzea 
eta bazterketa egoeraren 
aurkako borrokan tresna dire-
lako. Errepideak asfaltatu, argi-
teria berritu eta haurrentzako 
parkeak berritu egingo dira 
besteak beste. “Orain artean 
inbertsio asko ezin izan dira 
egin, aurten 1.072.564 euro 
inbertituko dira”. Tximistarre-
tan jarriko den haur parkea, 
Zumaburuko ikastetxeko larrial-
di irteera eta Garaikoetxea ikas-
tetxeko jangelako zimenduak  
dira egingo diren proiektuetako 
batzuk. Hirigintzako udal bule-
goen birgaitzea bere erabilera 
publikorako moldatuko da. 
Sasoetako bajuen eraispena eta 
urbanizazioa egingo da, Udale-
txeko birgaitzeak, bidegorria eta 
Donostiarekin lotura ere bai.

Udal kiroldegi berri baten 
proiektua ere burutuko da. Kul-
turan 126.443 euro inbertituko 
dira, musika instrumentuetan, 
funts bibliografikoan, arte esze-
nikoetarako ekipamenduan eta 
kultur etxeko auditoriorako ikus 
entzutezko ekipamenduetan.

Kirolean 93.031 euro inber-
tituko dira, Gazterian 30.550 
euro, altzari eta ekipamenduan 
53.432 eta azkenik beste 
10.000 euro bi konpostagune 
berri jartzeko.

EUSKARA

Errenta 
aitorpena
euskaraz
Buruntzaldeko Udalak elkar-
lanean sustatzen ari dira 
errenta aitorpena euskaraz 
egiteko aukera.  Horretarako, 
autolikidazio proposamena 
aprobetxatzea da aukerarik 
egokiena. Proposamena 
onartu behar denean, telefo-
noz edo Internetez, galdetu 
egingo dute euskaraz ala 
gaztelaniaz egin nahi den. 
Aukeratu euskara. Handik 
aurrerako harremanak eus-
karaz egingo dituzte auto-
matikoki Foru Ogasunetik. 
Errenta aitorpenarekin lotu-
tako lehiaketa bat jarri dute 
martxan. Parte hartu, eta 
erantzun egokia emanez 
gero, bi sari hauen artean 
aukeratu ahal izango da: 
Basteron, ekainaren 7an 
Benito Lertxundiren kon-
tzerturako bi sarrera edo 
Astigarragako Ipintza sagar-
dotegian bi lagunentzako 
bazkaria edo afaria.

Lehiaketan parte hartze-
ko, Facebooken atsegin dut 
sakatu behar da eta galdera 
honi erantzun: Ba al dakizu 
zer esan nahi duten sigla 
hauek? BEZ, JEZ, IFK, PFEZ, 
OHZ. Erantzunak Facebook-
eko iruzkinetan idatzi behar 
dira. Apirilaren 25ean zozke-
ta egingo da.

ELIZA

Aste Santuko 
elizkizun
bereziak
Herriko elizek egitarau bate-
ratua prestatzen dute egun 
hauetarako. Lehenengoz 
asteazkenean kontzertu 
berezia egingo da 
Brigitarrenean 19:30ean 
Betiko Ametsa taldearen 
esku. Horrela izanda, ostegun 
santuan, San Pedro elizan 
meza santua 19:00etan egin-
go da euskaraz, Arantzazuko 
Ama elizan 19:00etan gazte-
leraz eta Brigitarren komen-
tuan 17:30ean elebiduna, 
honetan ordu santua 
22:00etan izango da eta bi 
hizkuntzetan egingo da.

Ostiralean berriz, Kalbario 
bidea egingo da 9:00etan San 
Pedro elizatik Zabaleta bide-
raino. Arantzazuko elizak 
10:00etan gurutze bidea 
abiatuko du Azkorteko ermi-
tara eta Brigidatan, 11:00etan 
egingo dute hau kaperan. 
Arratsaldean San Pedro eli-
zan pasioa izango da 
18:00etan gazteleraz, 
Arantzazun euskaraz 
18:00etan eta Brigidatan 
16:30ean elebitan.

Azkenik, larunbatean 
Arantzazun eta Brigidatan 
pazko gaubela egingo da. 
Lehenengoan 21:00etan eta 
Brigidetan 19:00etan, bi 
mezak elebitan izango dira.

PSE-EEren emendakinen eztabaidak nagusi hiru ordu luzez egindako batzarrean.

24.667.827 euroko aurrekontua 2014rako

Ostiralean ez ohiko udalbatzarrean onartu ziren 2014rako 

aurrekontuak. Alderdien eztabaida luzearen ostean, 

24.667.827,57 euroko aurrekontua izango du Lasarte-

Oriak. Horietatik parte handiena pertsonaleko gastuak, 

7milioi eta gastu eta zerbitzuetara bideratuko dira 11 

milioi. Gizarte Zerbitzuak indartu nahian, 3,8milioi euro 

izango ditu. Udalbatzarrean Bilduk aurkeztutako azken hiru 

emendakinetatik bi aho batez onartu dira nahiz eta alder-

diek kritika gogorrak egin.

Udal kiroldegi berri baterako proiektua egiteko inbertsioa izango da

UDALA

BAI desados EHBilduren hondakin kudeaketarekin

BAI plataformak ostiralean 
egindako agerraldian Lasar-

te-Oriako EHBilduri erantzun 
nahi izan zion.

BAI plataformak ekologiaren 
alde akordio ez partidista batera 
iristeko EHBilduren borondatea 
zalantzan jarri zuen.

“Lehenik Bildu jendea 
engainatzen eta beldurtzen 
hasi zen. Jarraian, zaborren 
kudeaketaren inguruko ezta-
baida eta benetako partehartze 
soziala eta instituzionala erago-
tzi zituen azkenik bere eraba-
kiak inposatuz; honek guztiak 

zaborren gaiaren inguruko 
gobernukeria eta opakotasune-
ra eraman gaitu” .

Aldundi eta Gipuzkoako 
Hondakinen Kontsortzioaren 
egungo kudeaketak epe labur 
batean Gipuzkoa “kolapsora” 
eraman dezakeela aipatu zuten.

EHBilduk proposatzen 
dituen zabortegiak kaltegarriak 
ez direla adierazten du. Baina 
BAIren iritziz, inerteen deposi-
toetan egongo diren fardelak 
“enpaketatutako zaborra” bes-
terik ez dira. Gainera, Katalu-
niako hainbat depositoetan 

lixibatuak, gasak eta kiratsa 
jarioak dituztela adierazi zuten. 

Horregatik, BAI platafor-
maren erreferente Europako 

hainbat herriren hondaki-
nen kudeaketa da. Honetara 
iristeko Aldundiak onartu-
tako Gipuzkoako Hondakin 
Hiritarren kudeaketarako 
plan integrala dagoela azpi-
marratu zuten.

Era berean, hiru R-en alde-
koa dela azaldu du platafor-
m a k ,  ( m u r r i z k e t a , 
berrerabilpena eta birziklape-
na) eta GHHPKPIak Europak 
eskatzen duen %60a birzikla-
tzen duela. Plan hau inguru-
giroarekin arduratsua den 
eredu gisa aurkeztu zuten.

H
errian egin zen hauta 
probetako bat “8 ape-
llidos vascos” filman 

parte hartzeko. Asko izan 
ziren aukeratuak figurante 
bezala hainbat eszenatan 
parte hartzeko. Filmeko lehe-
nengo minututan parte hartu 
zuten Carmen Vegas eta Leire 
Zubizarretak.

Esperientzia oso aberasga-
rria izan zela diote bi herrita-
rrek baina baita neketsua ere.  
Zambra dantza  ta ldeko 
Mariaje lagunarekin parte 
ha r tu  zuen  Ca rmenek . 
“Kasualitatez ateratzen naiz 
ni. Maribel Zambrako taldeki-
dea zen joatekoa baina arazo 
bat medio ezin, eta niri deitu 
zidan ordezkatzeko”. 

Semblante Andaluz elkar-
tean egin zen probara ezin 
izan zuen joan eta castingne-

tik Maribel eta Mariaje hauta-
tu zituzten. 

“Beste kide bat lortzeko 
aukeraz hitz egin zuten eta 
horrela bikotea bilatzen 
banuen dantza egitera joate-
ko aukera nuela”. Txikitan 
sevillana eskolak eman ziz-
kion Hernaniko mutil bati 
deitu zion eta biak joan ziren 
hurrengo goizean taldekideak 
ordezkatzera Arrasateko 
Andaluziar zentrora. “Auto-
busean jaso gintuzten goize-
ko  7 :00 tan  e t a  bue l t a 
20:00etan egin genuen”. 
Egun osoko grabaketa izan 
zen “gogorra eta neketsua 
guretzat, baina oso esperien-
tzia polita izan zen film bat 
nola grabatzen den ikustea”. 
Askotan errepikatzen dira 
gauzak eta horrek harritu 
zuen gehien Carmen. Bere 
kasuan egun bakarrean izan 
zen grabaketan. “Leire eta 

Mariaje bi egunetan izan 
ziren Arrasaten egindako gra-
baketan”.

Leirerentzat esperientzia 
polita izan zen eta harrigarria 
ere bai filmeko lehen minu-
tuak grabatzeko bi egun oso 
beharrezkoak zirela ikustea. 

Iritsi, makillatu eta jantzi-
tegira eraman zituzten “etxe-
tik soinekoak eraman zituen 
jendeak baina batzuei beste 
soineko batzuk jartzea eskatu 
ziguten”. Hasieran dantzan 
egin behar zuten baina 
“musikarik gabe, zaila zen 

guztion mugimenduak koor-
dinatzea eta askotan errepika-
tu behar izan genuen.”

Aktoreekin harremana

Dani Rovira protagonistarekin 
hitz egiteko aukera izan zuen 
Leirek “grabaketa mozten 
zutenean guregana gerturatu, 
abanikoak kendu eta brome-
tan aritzen zen. Oso jatorra 
eta gertukoa iruditu zitzaigun, 
Clara Lago berriz, ez zen 
hainbeste gerturatzen, distan-
tzia gehiago mantentzen 
zuela iruditu zitzaigun”. 

Bigarren egunean “taber-
nako jendearen artean sartuta 
eman genuen eguna bulto egi-
ten eta txisteekin barre egiten”.

Grabaketan asko izan ziren 
ateratako argazkiak baina 
orain arte ezin izan dituzte 
publiko egin. Filmaren arrakas-
ta ez zuten espero. “Jendeak 
kaletik esaten digu ikusi gai-
tuela, Euskal Herritik kanpoko 
lagun eta senideek ere deitu 
dute ikusi gaituztela esateko. 
Pentsaezinza zen halako 
ohiartzuna”. Filmak 4,4 milioi 
ikusle inguru izan ditu jada.  

Zambra “8 apellidos vascos”-en
Herritar andanak parte hartu du filman figurante modura, tartean Zambrako kideak 

Hainbat herritar ageri dira dantzan filmeko lehenengo eszenan. 

Semblante Andaluz elkartean egin zen castinga iazko maia-

tzean. Jende asko aukeratu zuten extra moduan aritzeko. 

Tartean lasarteoriatar batzuk eta Semblante Andaluzeko 

Zambra dantza taldeko hainbat kide. Hauek ageri dira filma-

ren lehen minutuetan dantzan. Bi herritarrek kontatu digute 

nolako esperientzia izan zen grabaketa.

Udaltop Udaletako Euska-
ra Zerbitzuen Topaketa-

r e n  e t a  E u s k a l 
Soziolinguistika Jardunaldia-
ren uztartzearen emaitza da.  
Aurten hiru erakundeek jar-
dunaldiaren antolaketan bat 
egin dute. 

Herri administrazioetako 
euskara teknikariek, politika-
riek, aholkularitza enpresek, 
hizkuntza erabilera gaietan 
ikerlari eta aditu direnek edo-
ta lan jardunean euskara 
ardatz dutenek esperientzia 
berriak partekatzea eta etorki-
zuneko erronketarako forma-
zioa eta tresnak eskuratzea 
dira jardunaldiaren hel-
buruak. Izenburua “Euskara 
erabiltzeko planak: elkarrekin 
berritzen”.

Udaltop Soziolinguistika 
Jardunaldia herri administra-
zioetan euskararen erabilerak 
jauzi esanguratsua egiteko 
behar dituen baldintza berri-
tzaileen oinarriez eta ibilbi-
deaz hi tz egi teko foroa 
izango dela azaldu dute sus-
ta tzai leek.  Horre tarako, 
hogeita hamar urteko ibilbi-
deak utzitako ikaskizunak, 
orain arteko lan moldeetan 
bide berriak urratzeko gaita-

sunak eta datozen urteetarako 
langintzaren marra nagusiak 
izango dira oinarri.

J a r d u n a l d i a  M a n u e l 
Lekuona Kultur Etxean egingo 
da eta euskara planak gara-
tzeko oinarriak, Eralan 3ko 
interbentzioak eta emaitzak 
eta etorkizuneko oinarriak 
izango dira hizpide.

Hiru bloke izango ditu jar-
dunaldiak. Lehenengoa teo-
rikoagoa, eta unibertsitate 
esparruan ari diren adituen 
eskutik etorriko dena. Bigarre-
na interbentzio eta esperien-
tzia praktikoei lotuagoa, eta 
hirugarrena berriz, etorkizun 
h u r b i l e k o  p l a n e t a r a k o 
berrikuntzari eta esperimenta-
zioari eskainiko zaiona.

Hamaika hitzaldik eta tal-
de-lanek osatuko dute egita-
raua.

Hizlarien artean, berriz, 
EHU, HUHEZI, HPS, UEMA, 
Gipuzkoako Foru Aldundiko, 
Soziolinguistika Klusterreko 
e t a  ha inba t  uda l e t ako 
ordezkariak izango dira.

Izena ematea

Jardunaldi hauetan parte hartu 
nahi dutenek dagoeneko egin 
dezakete matrikulazioa www.
elkarrekinberritzen.net webgu-
nean matrikulazioa online ata-
lean. Prezioa 80 euroko da, bi 
egunetako bazkaria barne. 
Izena emateko azkeneko 
eguna maiatzaren 8a izango 
da.

Udaltop maiatzaren 15 eta 16an

Iaz Aitor Unanue eta Marifer Gorostiza herriko euskara teknikarien hitzaldia.

Irakurle txokoaren hilabete-
roko saioa izango da bihar 

18:30etatik aurrera kultur 
etxean. Bertan Uxue Alberdik 
gidatuta Eider Rodriguez ida-
zlearen “Katu jendea” elebe-
rria aztertuko dute parte 
hartzaileek.

Astearteko saiora idazlea 
bera etorriko da eta harekin 
partekatu ahal izango dituzte 
herritarrek liburua irakur-
tzean sortu zaizkien zalan-
tzak, gogoetak edo dena 
delakoak.

Antolatzaileek jakinarazi 
dutenez, ez da derrigozkoa 
liburua irakurri izana solasal-
di hauetan parte-hartzeko. 
Herritarrak inongo arazorik 
gabe joan daitezke liburua 
irakurri gabe ere bilera haue-
tara eta solasdaldiaz gozatu 
dezakete. Taldearen helburu 
nagusia euskal literaturaren 
inguruko foro ireki bat osa-
tzea baita.

Alberdiren "Euli-giro"

Ikasturtea amaitzeko Uxue 
Alberdik idatzitako “Euli-
giro” aztertuko dute maiatza-
ren 20an kultur-etxean bertan.

Bederatzi ipuineko sorta 

da liburua. Protagonistak 
emakumezkoak dira, adin, 
ogibide eta bizimodu ezber-
dinekoak, baina euren bizi-
grinak mugitzen ditu guztiak. 
Amorrua, desira, samurtasuna 
eta mendekua bezalako senti-
penak nahasten dira Alberdi-
ren kontakizunetan.

Ikasturteari amaiera eman-
go dio  honela  I rakur le 
Txokoak “Euli-giro” eleberria-
ren inguruko solasaldiarekin. 
Hurrengo ikasturtea presta-
tzeari ekingo dio orain tal-
deak.

Katu Jendea 
irakurle txokoan

Eider Rodriguez idazlea.        L. GARRO

Maider AZURMENDI

N
ahiko kide berriak dira 
Arantzazu Errasti eta 
Joxean Hernandez 

Uztaron. Ia bi urte daramatza-
te kontsumo kooperatiba 
honetan parte hartzen eta 
euren esperientziatik, honetan 
parte hartzeko deia egiten 
diete herritarrei. Jaten dutena-
rekin ardura berezia dutenei 
batez ere. Egun herrian 14 
saski jasotzen dira, saski bat-
zuk partekatzen dira eta guzti-
ra 20 bat lagun dira. 

Zer da Uztaro?
Gaur egungo kontsumo-eredu 
basatiari aurre egin eta Euskal 
Herriko baserrien gain behe-
raren aurrean alternatiba 
erreal bat izan nahian jaio 
zen duela 8 urte inguru Uzta-
ro Kooperatiba. Sistema kapi-
talistatik kanpo funtzionatzen 
saiatu eta eraldaketa soziala 
bilatzen duen proiektua da.

Helburuak, guk geuk egin 
bitartekaririk gabe, diru-
laguntzarik gabe, dependen-
tz iar ik  gabe… Ekologia 
zentzu zabalenean ulertuta,  
ingurugiroa errespetatuz, bal-
dintza sozialak kontuan har-
t u z ,  z i k l o a k  i t x i z , 
gasoilarekiko menpekotasuna 
gutxituz. Gertuko eta elkarta-
sunezko harremanek bultza-
tutako proiektua da.

Beizaman dago Uztaroren 
baratza eta bertan 
hiru kidek lan 
egiten dute. 
Ekoiztutakoa 
Z a r a u t z -
G e t a r i , 
Azpeitia-Zes-
toa eta Lasar-
t e - O r i a k o 
t a l d e e k 
kudeatzen 
dugu.

Produktuekin saskia jaso-
tzen duzue astero.
Bai hala da, garaian garaiko 
produktuekin saski osoa hartu 
daiteke edo erdia, 70 euroko 
kostua du saski osoak hilabe-
tean eta erdiak berriz, 35 
euro. Bakarrik bizi den jen-
dearentzat aukera ona da 
beste norbaitekin saskia 
elkarbanatu ahal izatea. 

Saskia jasotzeko kide 
berriak onartzen dira, talde 
irekia gara. Hori bai, urte 
beteko konpromisoa eskatzen 
zaie kide guztiei. Besteak 
beste, saski kopuruaren ara-
bera antolatzen delako barat-
za. Danok Kideren lokalean 
jasotzen dira saskiak astele-
henetan.

Baratza ezagutzen duzue?
Noski. Uztaro ez da hartzai-
leen talde soil bat, auzolana 
da oinarri eta tarteka baratze-
ra joaten gara. Hiru herrie-
tako jendea as tebururo 
bilketa egitera joaten da. Egu-
tegi bat antolatzen da eta 
bileran adosten dira egin 
beharreko lanak.

Bilketa orokorraz harata-
go, fruta-arbolen bilketa, gar-
biketa lanak, landaketak, 
ximaurra botatzea, urtean 
hiru edo lau auzolan fuerte 
daude.

Banbuzko kanaberekin 
negutegi bat egin dugu denen 
artean ere. Egitura 
berritzailea da, 
Kataluniako 

eredu bat 
jarraituz 
e g i n 
dugu eta 
b u k a -
t z e a r 
gaude.

Jendeak pentsa dezake 
esfortzu bat dela...
Gure filosofia ez da bakarrik 
saskia jasotzea. Baratzera lan 
egitera joaten gara, ikusten 
dugu nondik datorren jaten 
duguna, zein lan daukan, hori 
da ezberdintasun nagusiena 
beste kontsumo taldeekin 
alderatuta. Esfortzuari dago-
kionez, esan behar da hilabe-
tean bi tan edo hi ru tan 
egokitzen zaigula joatea, ez 
dahainbesterako.

Negutegiaz gain beste egi-
tasmorik baduzue? 
Hazitegi propioa egiten ari 
gara. Haziak urtero erosi 
behar ez izateko eta zikloa 
gure baliabideekin ixteko. 

Kontz ien tz ia  ha r tzea 
baino, azkenean ezagutza bat 
izatea da. Eta aldaketa bat 
sortu nahi bada gizarte mai-
lan, jasangarritasuna bilatzen 
duen kontsumitzeko moduak 
sustatu behar dira.

Uztaro presenteago dago 
herrian ala irudipena da? 
Bai taldea hanidtu den neu-

rrian, jende gehiago gaude 
eta saiatu nahi dugu tal-
dea herritar gehiagok 
ezagutzea.

Horregatik herrian 
antolatzen diren jaial-
dietan parte hartzea 

erabaki dugu. Santo 
Tomasen salda postua 

jarri genuen, Gure 
e sku  dago 

e k i m e -
n e a n 

sa s -

kiak zozketatzeko jarri ziren...  
Herritarrek beste modu batera 
kontsumitzea posible dela 
ikustea da gure asmoa. 

Herriko talde ezberdinekin 
hurbilketa bat lantzea gusta-
tuko litzaiguke aurrera begira. 
Uztaro zer den ezagutzera 
eman eta elkarlenerako ildo 
posibleak hausnartzeko. 

Kide kopuruak gora egin 
du?
Taldea aldakorra izan da, 
gora behera asko izan ditugu 
baina bai eta horrek esan 
bezala, laguntzen du ekimen 
berriak aurrera ateratzeko 
garaian. Esan behar da, ia 
hasieratik dagoen jendea ere 
badagoela eta horiek oinarri 
sendoa osatzen dutela Uzta-
roren baitan. 

Jendeak badu jaten duena-
rekiko kezka eta zalantza 
horri aurre egiteko helburua-
rekin etortzen da gurera. Nor-
malean, otar bat jaso baino 
gehiago nahi dute.

Garaian garaikoa…
Gezurra dirudi baina uste 
dugu hainat barazki urte 
osoakoak direla, dendetan 
beti daudelako. Uztaron has-
tean konturatzen zara zein-
tzuk diren garaiko barazkiak. 

Ad ib idez  l ekak  u r t e 
guztian egoten dira dendetan 
eta orain konturatzen zara ez 
dela horrela baratzean. Tal-
dean ere, errezeta ezberdinak 
elkarbanatzen ditugu kasu 
batzuetan jendeak gutxitan 
edo inoiz probatutakoak 
jasotzen ditugulako.

Inkesta bat ere pasatzen 
dugu jakiteko barazkiak neu-
rri onean egon diren edo ez. 
Edo zerbait faltan botatzen 
dugun jakiteko. Aurten lehe-
nengoz kardoa sartu da bara-

zean adibidez. Gehiegizkoa 
sortzea ez da helburua eta 
tarteka halakoa suertatzen 
bada, tratua egiten da beste 
kontsumo taldeekin trukea 
egiteko. Berez nahikoa barie-
tatea eta aste osoa egiteko 
nahikoa eta soberan.

Jardunaldiak antolatu ditu-
zue?
Bai, jardunaldiak Lasarte-
Orian hastea lortu dugu. Hel-
burua beti saskien inguruan 
jendea mantentzea da, baina 
filosofia horri lotuta autoges-
tioa eta nekazaritza ekolo-
g i k o a r e n  i n g u r u a n 
hausnartzeko parada izatea 
garrantzitsua dela uste dugu.

Duela bi urte egin ziren 
lehenengoak eta aurten biga-
rren edizioa da, lehenengo 
hitzaldia Lasarte-Orian izango 
d a  a p i r i l a r e n  2 5 e a n 
19:00etan Elebeltzen. Ekolo-
gistak martxan-eko Luis Gon-
zalez eta AHTaren aurkako 
mugimenduko Mikel Alvarez 
izango dira hizlari.

Maiatzaren 1ean Koopera-
tibismo autogestionatua lan-
d u k o  d a  D o n o s t i a k o 
Kor txoenea Gaztetxean, 
maiatzaren 16an emakume 
baserritarrak eta elikadura 
burujabetzaz arituko da Leti-
cia Urretabizkaia ikerlaria 
Putzuzulo gaztetxean Zarau-
tzen eta azkenik, maiatzaren 
23an bertan ere, nekazal sin-
dikalismo alternatiboaz Anda-
luziako Sindicato de Obreros 
del Campo eta Iparraldeko 
Laborantza ganbarako kidee-
kin.

Hauetan parte hartzeko 
gonbita luzatu nahi diegu 
herritarrei eta norbaitek infor-
mazio gehiago nahi badu 
uztarokooperatiba.wordpress.
com -en sartu daiteke.

Apirilaren 25ean II. Agroekologia eta Autogestio jardu-

naldiak hasiko ditu Uztarok Lasarte-Orian. Bi urtetik 

behin egiten diren jardunaldiak dira eta lehenengoz 

herrian izango da hitzaldietako bat. Honakoa Elebeltzen 

egingo da 19:00etan eta Ekologistak martxan-eko Luis 

Gonzalez eta AHTaren aurkako mugimenduko Mikel 

Alvarez izango dira hizlari. Uztaro kooperatibako 

herriko bi kideek honen lanaren inguruan hitz egin dute 

eta taldean partaide berriak jasotzeko deia ere luzatu 

nahi izan dute. 

Lan saio baten ostean hamaiketakoa egiten da lagun artean baratzean bertan.

“Kontsumitzeko beste modu bat 
posible da”

Arantzazu Errasti eta Joxean Hernandez Uztaro kooperatibako kideak 

A
steburuan, apirilaren 
10etik 13ra, Espainiako 
A b s o l u t u  m a i l a k o 

Opena burutu zen Palma de 
Mallorcan. Honetan Burun-
tzaldea IKT-ko Itsaso Tolosa 
eta Iñigo Ibarburu gazteek 
parte hartu dute.

Ostegunean, Itsaso Tolo-
sak 200 m. bizkar probako 
sailkapena izan zuen. Ez 
zuen egun ona izan eta ez 
zen finalean sartu.

Iñigo berriz, ostiralean, 
100 m. tximeleta proban 
lehiatu zen.

Goizean sailkapen proban  
egindako denboragatik arratsal-
deko finaletan sartu zen.

Ibarburu protagonista izan zen 
Palma de Mallorcako igerile-
kuan. Finalera sailkatu eta 
58.15eko denbora egin bai-
tzuen, bere marka onenetik 
hurbil (57,82).

Oroimenezkoa
Aurreko asteburuan, berriz, 
taldeko txikienak benjamin 
eta alebinek Paco Sanchez 
Oroimenezkoan parte hartu 
zuten.

Lehiaketa honetan adina-
ren araberako probak zeuden 
eta hainbat estiloetan Burun-
tzaldea IKT-ko gazteak lehen 
postuetan izan ziren.

50 m. tximeleta proban 
Ane Artola garaile izan zen  
eta Leire Martinek bigarren 

postuan amaitu zuen.
50 bizkar proban, Iker 

Felipe bigarren izan zen. Lan-
der Sorozabal eta Ainhoa 
Martin hirugarren eta Unax 
Goenaga eta Andoni Irazu 
bosgarren eta seigarren pos-
tuetan sailkatu ziren.

50 m. bular proban, Unai 
Somovilla lehen postua izan 
zen, Jon Sotok bigarrenpostua 
eskuratu zuen eta Joane Arza-
llusek bosgarrena.

50 m. libre proban, berriz, 
Aintzane Sarobe irabazle izan 
zen; Irati Arzallus bigarren eta 
Eneko Elizasu eta Jon Ibargo-
yen laugarren postuan sailka-
tu  z i ren  bakoi tza  bere 
adinean.

Kirol Zehaztasun Liga
Bestalde, martxoaren 29an, 
txikiek Kirol zehaztasun 
ligako laugarren jardunaldia 
izan zuten Hernanin.

Benjamin mailako txikiak, 
25 m. tximeleta proban lehia-
tu ziren. Erronka handia zen 
txikientzat, baina Borja Apez-
tegia entrenatzailea gustura 
zen txikitxoenek egindako 
probarekin.

2004 urteko benjaminak 
50 m. tximeleta proba eta 
6x25 m. errelebo mistoa egin 
zuten. Azken proba honetan 
hiru talde izan ziren lehian 
eta  “gogotsu eta txukun” lan 
egin zuten.

Alebin mailako gazteak 
100 m. eta 200. m. estiloak, 
50 m. tximeleta eta 200 m. 
eta 400 m. libreetan parte 
hartu zuten. Gazteen garape-
na ikusi eta hainbatek markak 
hobetu zituztela aipatu digu 
entrenatzaileak. Azpimarra-
tzekoa Xabier Alonsok 400 
m. libreetan egindako lana.

Azkenik, alebinek 4x50 m. 
erreleboa ere egin zuten. 
Nesken mailan hiru talde aur-
keztu zituzten eta hirurak 
lehen lauren artean izan 
ziren; mutilen taldeak ere 
ederki egin zuten, lehenengo 
eta hirugarren izanik.

Iñigo Ibarburu eta Itsaso Tolosa Espainiako Openean izan dira lehian

Buruntzaldea IKT-ko gaztetxoak txapelketaz txape-

lketa dabiltza. Lehengo asteburuan Paco Sanchez 

Oroimenezkoan izan ziren eta martxoaren 29an, 

Kirol Zehaztasun Ligako 4. jardunaldian izan ziren. 

Garapena erakusteaz gain, gaztetxoetako batzuk 

lehen postuetan izan ziren. Bestalde,  Itsaso Tolosa eta 

Iñigo Ibarburu Espainiako Openean izan dira lehian 

asteburuan Palma de Mallorcan

6 kirolak

Igerilari gazteak ederki Paco Sanchez oroimenezkoan

Bazpi txirrindularitza esko-
lako lagunek ez dute atse-

denik. Martxoaren bostean 
hiru probetan izan ziren eta 
hiruretan podiumean izan 
ziren taldeko gazteak. Bi 
kasuetan gainera, Deba eta 
Donostian maila gorenean 
izan ziren Xuban Errazkin eta 
Asier Pozo.

Jubenilen mailan, Xuban 
Errazkin Amaikak Bat sariko 
garailea izan zen.

Debako lasterketan 50 txi-
rrindularik parte-hartu zuten. 
Bazpiko gazteak sprintean ira-
bazi zuen lasterketa.

Gainera, mendiko saria 
ere eraman zuen.

Jon Ander Unanue, Luis 
Sobejano eta Koldo Velascok 
ere parte hartu zuten proba 
honetan.

Alebinen podiuma
Bestalde, Donostian alebin 
eta infantilen lehiaketa izan 
zen.

Alebin mailan, podiumeko 
hiru postuetan izan ziren 
Bazpi eskolako kideak.

Asier Pozo lehena izan zen 
helmugan. Beñat Carbayeda 
bigarren eta hirugarren  postua 
Iñaki Errazkinek eskuratu 
zuen. Aimar Unanue ere lehen 
hamarren artean izan zen.

Infantil mailan, Iraitz Illa-
rramendik zazpigarren postua  
lortu zuen eta Manex Altunak 
berriz, hamargarrena.

Altuna hirugarren
Kadete mailako lasterketa  

Zarautzen izan zen, Zarauzta-
rra saria hain zuzen eta hone-
tan ere Bazpiko gazte bat izan 
zen lehen postuetan lehian 
azken metroetara arte. 

Sprintean Jokin Alberdi eta 
Luis Mari Garikanok Iñigo 
Altuna garaitu zuten. Ondo-
rioz, podiumeko hirugarren 
mailara igo zen.

Lasterketa honetan Luken 
Carbayedak ere parte hartu 
zuen.

T X I R R I N D U L A R I T Z A . -

Errazkin eta Pozo garaile

I G E R I K E TA . -

Buruntzaldea IKT-ko igerilari txikiak ederki egin zuten igeri. BURUNTZALDEA IKT

Fermin Balda judoka 
Euskadiko txapeldun

LOKEko Alex Saleta eta Fermin 
Balda apirilaren 6an, Gazteizen 
burutu ziren judoko Euskadiko 
kadete lehiaketan eta infantil 
mailako Espainiako lehiarako 
sailkapen proban izan ziren. 

Kadete mailan, Fermin Bal-
dak lan ederra egin zuen bere 
pisuan lehen postua lortuz. 
Gorka Aristegi entrenatzaileak azaldu digunez, sekulako txapel-
keta egin zuen Ferminek eta “merezi zuen egin zuen lanaren 
ondoren”.

Lau borroka irabazita urrezko domina eskuratu zuen, baita 
Espainiako txapelketarako txartela ere. Honela, maiatzaren 9, 
10 eta 11n Leganesen izango da borrokatzen.

Bestalde, infantil mailan, Alex Saletak ez zuen egun ona izan. 
Lau borroka egin eta bakarra irabazi zuen gazteak. LOKEko 
entrenatzaileak aipatu duenez, “ez zuen bere mailarik hoberena 
eman. Baina gaztea da eta ziur aukera gehiago edukiko duela”.

Gomez Margallo hirugarren Sudur Krosean

Martxoaren 5ean, Egiako Sudur Krossa proba burutu zen Gladise-
nea parkean. Honetan hainbat herrita izan ziren parte hartzen eta 
azkarrena, Raul Gomez Margallo izan zen hirugarren postuan 
helmugaratzen. Emakumeen mailan, berriz, Nieves Civicos herri-
tarra bosgarren postua eskuratu zuen.

Bestalde, martxoaren 6an, Urnietako Mendi Lasterketa izan 
zen eta 21,6 km-tako proban, Iraitz Arruabarrena hamahiruga-
rren iritsi zen helmugara. Mikel Izagirre berriz, beterano mai-
lako zortzigarren izan zen.

LABURRAK.-

Xuban Errazkin Amaikak Bat sariko podiumean.   GTXE.ORG

G. ARISTEGI

Lasarte-Oria
Zinea
MANUEL LEKUONA KULTUR-ETXEA

Ostirala 25, 22:00etan
Okendo Zinema taldearen denboraldi 
berriko saioa, "Agosto" filma ikusi 
ahalko da. Sarrera, leihatilan, 4,70 
euro; internet bidez, 4,24 euro. Gazte-
laniaz.

Igandea 27, 17:00etan
Haurren zinea atalean, "El medallon 
perdido" filma izango da. Sarrera, lei-
hatilan 3,70 euro; internet bidez, 3,18 
euro. Gaztelaniaz.
Igandea 27, 19:30ean
Helduentzako zinea, "Agosto" filma 
ikusteko aukera izango da. Sarrera, lei-
hatilan, 5,90 euro; internet bidez, 5,30 
euro. Gaztelaniaz.

Irakurle-Txokoa
MANUEL LEKUONA KULTUR-ETXEA

Asteartea 15, 18:30ean
Eider Rodriguezen "Katu Jendea" 

liburua aztertuko dute eta idazlearekin 
solasaldia izango da.

Ipuin-kontalaria
MANUEL LEKUONA KULTUR-ETXEA

Osteguna 24, 18:00etan
3 eta 5 urte arteko haurrei zuzendu-
tako ipuin irakurketa izango da.

Musika
ZULO ARETOA

Ostirala 25, 21:00etan
Inmune eta Sealed Room taldeen kon-
tzertua.

Ostirala 25, 23:55ean
Chancleto & Bermudo djen saioaz 
gozatzeko aukera.
Larunbata 26, 21:00etan
Santa RM & Isusko, Loren eta Lara 
Feminah kontzertuan, Old Shool-en 
eskutik. Sarrera aurretik, 7 euro; leiha-
tilan, 9 euro.
Larunbata 26, 23:55ean
Old School sesioa DJ k & DJ Kinoren 
eskutik.

AMA BRIGITARREN KOMENTUA

Ostirala 25, 19:30ean
Danok Kide elkarteak antolatzen 
dituen Musika Topaketan barruan Kla-
bizenbalo eta biolin barroko kontzer-
tuaz gozatzeko aukera izango da.

MENDI KAFE-ROCK

Larunbata 26, 20:00etan
Lee Juniorrek ahots eta piano kontzer-
tu basikoa eskainiko du. Doan.

Pailazoak
MANUEL LEKUONA KULTUR-ETXEA

Larunbata 26,  16:30ean eta 
19:00etan
Pirritx, Porrotx eta Marimotots paila-
zoek Bizipoza ikuskizuna aurkeztuko 
dute. Jalgune elkarteko lagunek bertan 
parte hartuko dute. Xirimiri elkartearen 
25. urteurreneko ekitaldia. Sarrerak, 7 
eurotan salgai Jalgi Kafe-antzokian eta 
Urruzola mertzerian.

Erakusketa
JALGI KAFE-ANTZOKIA

Apirila amaiera arte
Udako Txoko eta Kanpaldien argazkiak 
ikusteko aukera.

non zer 7

Agenda

Asteazkena 16, 19:30ean, Ama Brigitarren komentuan

Emanaldi sakro berezia

Irungo "Betiko Ametsa" abesbatzak emanaldi 
berezia eskainiko du. Aste Santua dela eta, abesti 
sakroak eta Bibliako pasarteak nahasten duten eki-
mena jarri dute martxan. Honetan, pasioa, Kristoren 
heriotza edo pizkundearen testuak, nazioarteko 
hainbat egile ezagunen kantuekin uztartuko dira. 
Hala nola, musika bizantinoa, Tomas Luis de Victoria, 
Joannes de Anchieta, Giorgi Bardos, Zoltan Kodaly 
edo Aita Madinaren doinuak entzungo dira emanal-
dian.

Herritarren txokoa

Liburutegiko ordutegia Pazko 
Astean

Udal Liburutegiko arduradunek, 
liburutegiak Pazko astean izango 
duen ordutegia eman dute jakitera. 
Apirilak 22tik 25era liburutegia goi-
zez bakarrik irekiko da 8:30etik 
14:00etara.

Arratsaldez, berriz, ikasgela txikiak 
irekiko dira bakarrik liburutegiaren 
ohiko ordutegian, 16:00etatik 
21:00etara.

Alboka Abesbatzaren Batzar 
Nagusia

Alboka Abesbatzak bazkideei jakina-
razten die apirilaren 24an Ohiko 
Batzar Orokorra egingo duela, 
Arantzazuko Ama Birjina elizaren 
azpiko lokalean, 20:00etan. Bigarren 
deialdia, 20:30ean da.

Lasarte-Oriako abesbatzak batzarre-
ra agertzeko gonbita egin nahi die 
bazkideei.

Zuen oharrak jarri, kexak 
adierazi edo eskutitzak 

argitaratzeko:
Geltoki kalea, 4 943 366858

txintxarri@txintxarri.info

EHBildu koalizioan harrituta gaude hain 
garrantzitsua den birziklatzearen gaiari 
eta ondorioz ingurugiroari PSE ematen 
ari zaion trataerarekin. Ez dugu ulertzen 
ematen dioten tratua hutsala, egiten ari 
diren erabilera alderdikoi gai  honi 
dagokioenean ezta erabilera manipulat-
zailea ere. Momentu batzuetan, alderdi 
politikook ez dugu behar adinako ardu-
raz jokatzen gai batzuei dagokionean, 
eta zapaten altueran jartzen gara; gure 
ustez, hau egiten ari da  PSE alderdia, 
hain garrantzitsua den hondakinen gaia-
rekin.

PSOEk udaletxeko 5. kontenedorea-
ren komisioko lehendakaritza du PNV 
eta PP-ren bozkei esker 2013ko urtarrila 
geroztik. Komisio hau helburu bakar 
batekin jaio zen: 5. edukiontzia herrian 
martxan jartzea, eta gaur egun oraindik 
ez  dute oraindik bere lana burutu. Zer 
dela eta ez zuten 5. edukiontzia hasiera-
tik jarri? 2013 urteko aurrekontuetan 
ezarpen hau egiteko diru-partida bat 
aurreikusia zegoen, baina ez dute erabi-
li. Ondoren, 2013ko azaroan San 
Markoko mankomunitateak udalari  
jakinarazi zion 5. edukiontzien eroske-

taren eta ezarpenaren kargu bera egingo 
zela. Zein da orain artean 5. edukion-
tzia martxan jarri ez izatearen arrazoia?

Guzti hau ez dela serioa deritzogu, 
garrantzi handia duen gai hau bezalako 
bat helburu alderdikoien interesean soi-
lik erabiltzea ulergaitza da. EHBilduk 
oso argi du hori eta ideia hau bera jaki-
narazi genion PSOEko bozeramaileari 
berarekin izandako azken bileran.

Hondakinak biltzeko sistema ez da 
inoiz helburu bat izan, eta ez litzateke 
hala izan beharko, benetan garrantzi-
tsuena ahal dugun hondakin kopuruak 
gehien birziklatzea da. Eta hau oinarri 
izanda, etorkizunaren inguruan dudarik 
ez dela izan behar pentsatzen dugu, eta 
izatez, Europak nahiz alderdi gehienek 
adostutako PIGRUGak ere, era horretan 
adierazten du 2016rako hondakinen 
%60 birziklatzeko helburuak zehazten 
dituenean. Murriztu, berrerabili eta bir-
ziklatu ahal den gehien errefusaren zatia 
ahal den txikiena izan dadin, eta hel-
buru hau lortzera bideratutako politikak 
diseinatu eta aplikatu.

Horregatik, gure jarrera, eta 5. edu-
kiontziaren ezarpenaren inguruko abs-

tentzioaren bozka, justifikatua dago 
ulergaitza egiten baitzaigu inolako 
bermerik gabe, jarraipenik aurreikusi 
gabe eta ondorioz onargarriak diren bir-
ziklatze tasetara iristeko intentziorik 
gabe sistema bat ezartzeko erabakia 
hartzea.

Bosgarren edukiontzia, gaur egun 
Lasarte-Orian planteatzen den moduan, 
Urnietan, Lazkaon, Beasainen, Eibarren, 
Irunen eta Elgoibarren ezarria izan da, 
eta guzti horietan birziklatze tasak ez 
dute %45 gainditu. Eta porrot honen 
aurrean, udalerri asko eraginkortasuna 
bilatzearen bidean, beste sistema misto 
batzuk ezartzen ari dira. (Txip bidez, 
konbinaketak eta abar)

Beraz, gure ustez berriz pentsatu 
beharko genuke gure herrian aukeratu 
dugun sistemaren inguruan eta gutxie-
nez %60 birziklatzea bermatuko digun 
sistema berri bat aukeratu, oraindik 
haratago, alderdi politiko guztiok ados 
egon gintezkeen eta gure ezberdinta-
sunak alde batetara utziko ditugun siste-
ma bat aurkitu beharko genuke 
ingurugiroaren mesedetan.

Lasarte-Oriako EHBildu

Eskutitza

PSEek bosgarren edukiontziaren inguruan hartutako jarrerari dagokionean

